
			A Susi, Antón, Noa e Libby que viven no azul do mar.

			Para Xan López Domínguez, 
porque por fin puidemos cumprir un desexo común.

			Para Helena Pérez porque sempre a sentín moi preto.

			E tamén para Paco Vidal e Adolfo González 
por navegaren polos mares do agarimo.

			Escribiu unha vez o poeta de pucha mariñeira 
e longo cabelo cano, 
cando viu que o mar voaba polo ceo:

			Adeus.

			Non lle digas nada.
Onde está?

			Di cando mires a terra:
Había unha vez o mar.

			Daquela, polo medo a perdelo, decidín

			Poemar o mar

		

	
		
			

			LENZOS MARIÑOS

			GAIVOTAS no mar: veleiros.

			Veleiros no mar: escumas.

			Escumas no mar: fervenzas.

			Fervenzas no mar: a chuvia.

			Ai, este vento mareiro

			que polo horizonte vén!

			Que non borre coas mans

			a chegada do roibén.

			O ECO fala 

			con sons salgados,

			cando camiña

			pola beira do mar.

		

	
		
			CUARTETO DAS ONDAS

			I

			ONDAS que

			cos seus cantos

			limpan a praia

			de fríos

			e

			prantos.

			II

			POEMAS mollados

			que deixan as ondas

			na area agochados

			e borran as sombras.

			III

			DAS ondas láiase o mar

			e non sei moi ben por que.

			Elas son caricias lenes

			que o vento lle fai na pel.

			IV

			UNHA onda de papel,

			tinguida de salitre,

			deixou unha presada

			de versos ben ben tristes.

			A María Canosa

			ESCOITADES?

